
Patayoko aginduak.

Kristau-bizitza on ta
Jesus-en Fedean
Bere Laguntzarekin
Iraun ill-artean:

Ara zeru ta lurrak,
Aditu batean,

Nik zer agindu nuan
Batayatutzean.

Ezin eman eskerrak
Nik bear-adifia,
Ikusirik Jainkoa
Zen dedan ongina:
Lagundu, zerutarrak,
Neri alegina,
Esker-oneko nadin
Leyal eta pina.

Leyal izangonazu
Bay, Jesus maitea,
Agindu nizun dana
Nai det betetzea;
Batayoko graziya
Eder gordertzea,

Eta kristau-birtutez
Beti loretzea.

eenengo komulgatzea.

Naiz aingeru bat izan
Ezin da agertzea
Nere animak artu
Duen mesedea:
jJainko-Ber-bera oso
Nigana sartzea,

Eta bere jargoya
Nigan ipintea!

Ikusirik lenbizi
Neronen barruba,
Jesus bertan dedala
Dana zerutuba
Eta nere amorez
Bera zoratuba,
JZenbaterano naiz ni
Geldi beartuba?

Graziya badit beste
Sakramentubetan,
Bere Biotza dana
Eman dit onetan:
Grazien iturburu
Dan Jaunak benetan
Errege izan naidu
Gure biotzetan.

EUSKAL-ERRIA.

Orduban, bai ninzala
Berriro-jayotu,
Pekatu-kutsutikan
Izanik garbitu,
Graziyara jayota
Oso aingerutu,
Jainkoaren semetzat
Ganera gelditu!

Jesus-en soldadu naiz
Anai eta seme;

Egingo diot gerra
Luziferri erme;
Mundu tzar arro eta
Grin okerrai ere
Gerra beti, zerura
Igo nadin arte.

Atoz, bai, Jesus maite
Nere Jaungoikoa;
Egin nere anima
Zure antzekua.
Zure kemen zerukoz
Nagola indartua
Erres garaituko det
Mundu ta inpernua.

Zure Sacramentura
Sarri egaturik,
Eta naizan guztiya
Zugan alaiturik,
Inoiz ez det izango
Zori-gaitz  esturik,
Baizik zorion beti,

Dana Jainkoturik.

JOSE IGNACIO DE ARANA.




